ԱՄՓՈՓԱԹԵՐԹ

«Գյուղատնտեսական կոոպերատիվների մասին»  և «Հայաստանի Հանրապետության Քաղաքացիական օրենսգրքում փոփոխություն կատարելու մասին»  Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	«Գյուղատնտեսական կոոպերատիվների մասին»  Հայաստանի Հանրապետության օրենքի նախագծի վերաբերյալ

	1. ՀՀ էկոնոմիկայի նախարարություն,

24.09.2015թ.
N 01/14.2.2/7520-15 
	· Նախագիծն, ընդհանուր առմամբ, կարող է նպաստել ՀՀ-ում գյուղատնտեսական կոոպերատիվների ձևավորմանը` հստակեցնելով տվյալ ոլորտում գործունեություն ծավալելու իրավական հիմքերը և սահմանելով գյուղատնտեսական կոոպերացիայի պետական աջակցության որոշակի մեխանիզմներ:
	Ընդունվել է
ի գիտություն:
	

	
	
	
	

	
	· Լրացուցիչ քննարկման կարիք ունի շրջանառության հարկ վճարողների փոխկապակցվածության ինստիտուտը, որի գործողության պարագայում թե գործող իրավաբանական անձը (կամ անհատ ձեռնարկատերը) և թե կոոպերատիվը դառնալու են ԱԱՀ վճարող:
	Ընդունվել է
ի գիտություն:
	

	2. ՀՀ առողջապահության նախարարություն, 
15.09.2015թ.

N ԱՄ/11.2/10651-15

	· Նախագծի 22-րդ հոդվածի 1-ին կետի երկրորդ նախադասությունը փոխել` այն համապատասխանեցնելով Հայաստանի Հանրապետության քաղաքացիական օրենսգրքի 119-րդ հոդվածի 1-ին մասի 2-րդ պարբերության պահանջին (հիսունից ավելի անդամ ունեցող կոոպերատիվում կարող է ստեղծվել դիտորդ խորհուրդ, որը վերահսկողություն է իրականացնում կոոպերատիվի գործադիր մարմինների գործունեության նկատմամբ): 
	Ընդունվել է
ի գիտություն:

	ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 


	
	· Նախագծի 22-րդ հոդվածում ավելացնել նոր 8-րդ կետ հետևյալ բովանդակությամբ` «Դիտորդ խորհրդի անդամներն իրավունք չունեն գործել կոոպերատիվի անունից:»: 
	Ընդունվել է:


	Նախագծում կատարվել է համապատասխան փոփոխություն:  

	
	· Նախագծի 24-րդ հոդվածի 9-րդ կետի վերջին նախադասությունը փոխել` այն համապատասխանեցնելով Հայաստանի Հանրապետության քաղաքացիական օրենսգրքի 120-րդ հոդվածի 3-րդ մասի 2-րդ պարբերության պահանջին (փայը (դրա մասը) կոոպերատիվի անդամ չհամարվող քաղաքացուն հանձնել թույլատրվում է միայն կոոպերատիվի համաձայնությամբ):
	Ընդունվել է
ի գիտություն:
	ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

 

	3. ՀՀ ֆինանսների նախարարություն, 

15.09.2015թ. 

N 01/83-3/25700-15
	· Նախագծից հանել գյուղատնտեսական կոոպերատիվներին պետական աջակցության համար նախատեսված ծրագրի վերաբերյալ դրույթները (31-րդ հոդվածի 2-5-րդ կետեր)՝
1. ՀՀ կառավարության 19.05.2014թ. N511-Ա որոշմամբ հաստատված ՀՀ կառավարության ծրագրով առանձին ուղղություններով (պարարտանյութեր, դիզելային վառելիք, սերմնաբուծություն, ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման պետական աջակցություն և այլն) ՀՀ կառավարության կողմից արդեն իսկ իրականացվում են մի շարք ծրագրեր և կոոպերատիվներին աջակցության համար ևս առանձին ծրագրի մշակումը կբերի ծրագրերի միջև որոշակի կրկնության, 

2. նախագծի 31-րդ հոդվածում չի հստակեցվում կոոպերատիվներին պետական աջակցության ծրագրի պարբերականությունը (ամենամյա թե երկարաժամկետ), մշակման և հաստատման գործընթացը, 

3. բավարար չափով չի հիմնավորվում նաև «Գյուղատնտեսական կոոպերացիայի աջակցման կենտրոն» հիմնադրամի ստեղծման համար անհրաժեշտ ֆինանսական միջոցների ձևավորման աղբյուրները, քանի որ Նախագծի 31-րդ հոդվածի 4-րդ մասի համաձայն ծրագրերի իրականացման ֆինանսավորման աղբյուրները ներառվում են լիազորված պետական կառավարման մարմնի բյուջեում` առանձին տողով:
	Ընդունվել է

ի գիտություն:

Ընդունվել է:

Ընդունվել է
ի գիտություն:


	1.Նախագիծը ՀՀ կառավարության կողմից իրականացվող ծրագրերի կրկնության նպատակ չի հետապնդում, այլ  հնարավորություն է տալիս տվյալ բնագավառում համակարգված քաղաքականություն մշակել և ներդնել՝ կոնկրետ անհատ ֆերմերներին և կոոպերատիվներին տրվող աջակցության շարունակականությունն ապահովելու համար: ՀՀ կառավարության N511-Ա որոշմամբ հաստատված և արդեն իսկ իրականացվող կոնկրետ ծրագրերը  որոշակի ժամկետների համար են նախատեսված և համընդհանուր, շարունակական աջակցության տեսանկյունից սպառիչ չեն կարող լինել:  

2. Նախագծում դրույթ է ավելացվել, որի համաձայն, պետական աջակցության ծրագրի մշակման և հաստատման կարգը սահմանում է ՀՀ կառավարությունը: 

3.Հիմնադրամի ստեղծման նպատակահարմարության դեպքում, ֆինանսավորման հետ կապված հարցերը կկարգավորվեն ՀՀ կառավարության որոշմամբ:        

                   

	
	· Նախագծից հանել գյուղա​տնտե​սական կոոպերացիաներին հարկային հատուկ մոտեցումների կիրառություն ենթադրող դրույթ​ները՝
1. անհասկանալի է, թե ինչ են ենթա​դրում հարկման և պետական աջակցության այլ պայ​մանների համա​հավասարեցումը կամ հարկ​ային հատուկ մոտեցումները: Եթե խոսքը վերաբերում է կոոպերացիաների նկատ​​մամբ հար​​կային արտոնությունների կամ հարկման առավել բարենպաստ պայման​ների կիրառ​մանը, ապա հայտնում ենք, որ ՀՀ հարկային օրենսդրությամբ գյուղա​տնտե​սու​թյան ոլորտի համար արդեն իսկ սահմանված են աննախադեպ լայն շրջանակ ընդգրկող հար​կային արտոնու​թյուն​ներ և հետևաբար նոր արտոնություն​ների սահմանումը գտնում ենք ոչ նպա​տա​կահարմար: Մասնավորապես` 

ա) Շահութահարկի մասին ՀՀ օրենքի 36-րդ հոդվածի համա​​ձայն, շահութահարկի վճա​​​​​րումից ազատվում են գյուղատնտեսական արտադրանքի արտադ​​​րությամբ զբաղված իրավաբանական անձինք` իրենց կողմից գյուղատնտեսական արտադրանքի իրացու​մից ստաց​​​ված եկամտի, ինչպես նաև հիմնական միջոցների և այլ ակտիվների իրա​ցու​մից ստաց​​​​ված և այլ եկա​մուտ​ների մասով, եթե վերջիններիս տեսակարար կշիռը համախառն եկա​մտի մեջ չի գերա​​զանցում տասը տոկոսը, 

բ) «Եկամտային հարկի մասին» ՀՀ օրենքի 8-րդ հոդ​վածի հա​մա​​​ձայն, հարկվող օբյեկտի որոշման ժամանակ գյուղատնտեսական արտադրությամբ զբաղ​​ված անհատ ձեռ​նար​​կատե​րերի համախառն եկամուտը օրենքով սահմանված կարգով նվազեցվում է գյուղա​տնտե​​սա​կան արտադրանքի իրացումից ստացված եկամտի չափով, ինչպես նաև այլ գոր​​ծու​նեու​թյունից ստացված եկամտի չափով, եթե վերջինիս տեսակարար կշիռը գյու​ղա​տն​տե​ս​ական և այլ գործու​նեությունից ստացված եկամուտների հանրագումարում չի գերազան​​ցում տասը տոկոսը, 

գ) «Կազմակերպությունների և անհատ ձեռնարկատերերի կողմից ներմուծվող` ակցի​զա​​յին հարկով հարկման ոչ ենթակա այն ապրանքների ցանկը հաստատելու մասին, որոնց ներ​​մու​ծումն ազատված է ավելացված արժեքի հարկից» ՀՀ օրենքի համաձայն, գյուղա​տնտե​սա​կան կենդանիների, գյուղատնտեսական մի շարք մշակաբույսերի, գյուղա​տնտե​սու​թյան մեջ օգտա​​գործվող հիմնական տեխնիկայի, դրա մասերի, պարարտանյութերի, ինչ​պես նաև թունաքիմիկատների ներմուծումը ազատված է ԱԱՀ-ից, 

դ) «Ավելացված արժեքի հարկի մասին» ՀՀ օրենքի 15-րդ հոդվածի 6-րդ մասի համաձայն, գյուղատնտեսության մեջ օգտագործվող հիմնական տեխնիկայի, դրա մասերի, պարար​​տա​​​​նյութերի, ինչպես նաև թունաքիմիկատների, գյուղատնտեսական մշա​կա​բույ​սերի և բազ​մամյա տնկարկների սերմացուների և տնկանյութի իրացումն ամբողջությամբ ազատ​ված է ԱԱՀ-ից: Բացի այդ, ԱԱՀ-ից ազատված է նաև դիզելային վառելիքի ներ​մու​ծումը և իրացումը, իսկ նման արտոնության սահմանման հիմնական նպատակը գյու​ղա​տն​տե​սական արտադրանք արտադրող տնտեսավարող սուբյեկտների համար առավել բարենպաստ պայմանների ստեղ​ծումն է, 

ե) Ավելացված արժեքի հարկի մասին մասին ՀՀ օրենքով գյուղատնտեսական արտադ​րանք արտադրող տնտեսավարող սուբյեկտների համար սահմանված են ԱԱՀ վճա​րող համար​վելու առավել արտոնյալ պայմաններ: Մասնավորապես, Ավելացված արժեքի հարկի մասին մասին ՀՀ օրենքի 3-րդ հոդվածի 2-րդ մասի համա​​​​ձայն, գյու​ղա​​տն​տե​սա​կան արտադ​ր​անք արտադրող տնտե​սավարող սուբ​յեկտ​ները ԱԱՀ վճա​րող են համար​վում օրա​​ցու​ցա​յին տարվա ընթաց​քում գործունեու​​​թյան բոլոր տեսակ​​​ների մասով մատա​​կարար​ված ապրանք​ների և մատուց​​ված ծառա​​​​​յու​թյուն​ների (կատար​​​ած աշխա​տանք​ների) իրաց​ման շրջանառությունը ԱԱՀ-ի շեմը գերազանցելու պահից մինչև օրա​ցու​ցա​յին տարվա ավարտը: Վերոգրյալը նշա​նա​կում է, որ ի տարբերություն այլ տնտեսավարող սուբյեկտների, որոնք ԱԱՀ վճարող են համար​վում նախորդ տարվա կամ ընթացիկ տարվա ընթացքում ԱԱՀ-ի շեմը գերազանցելու դեպքում, գյուղատնտեսական արտադրանք արտադրող տնտե​սա​վարող սուբյեկտները ԱԱՀ վճարող են համար​վում միայն այն դեպքում, եթե ընթացիկ տարվա ընթացքում գերազանցում են ԱԱՀ-ի շեմը: Ընդ որում, հարկ ենք համարում ընդգծել նաև, որ 2015 թվականին կատարված օրենս​դրա​​կան փոփոխությունների արդյունքում ԱԱՀ-ի շեմը գրեթե երկու անգամ ավելացվել է:


	Ընդունվել է:
	Նախագծում կատարվել է համապատասխան փոփոխություն: 

	
	· Հստակեցնել, արդյոք Նախագիծը վերաբերում է ոչ առևտրային կոոպերատիվներին թե ոչ:
	Ընդունվել է:
	 ՀՀ քաղաքացիական օրենսգրքի 51-րդ հոդվածի համաձայն, առևտրային կազմակերպություն հանդիսացող իրավաբանական անձինք կարող են ստեղծվել տնտեսական ընկերակցությունների և ընկերությունների ձևով, իսկ նախագծով սահմանված է, որ գյուղատնտեսական կոոպերատիվն ագրոպարենային համակարգում գործունեություն իրականացնող ինքնավար, տնտեսական կազմակերպություն է, որն ունի իրավաբանական անձի կարգավիճակ: Հետևաբար,  նախագիծը վերաբերում է բոլոր տեսակի գյուղատնտեսական կոոպերատիվներին, որոնք համարվում են առևտրային: 

	
	· Նախագծի 3-րդ հոդվածի 1-ին մասի 3-րդ կետում խմբագրել կոոպերատիվի հասկացությունը՝ հաշվի առնելով, որ ՀՀ քաղաքացիական օրենսգրքի 117-րդ հոդվածի 1-ին մասի համաձայն, կոոպերատիվ է համարվում քաղաքացիների և իրավաբանական անձանց անդամության վրա հիմնված ու իր անդամների գույքային փայավճարների միավորման միջոցով մասնակիցների նյութական և այլ կարիքների բավարարման նպատակով ստեղծված կամավոր միավորումը:


	Չի ընդունվել:
	Նախագծի 3-րդ հոդվածի 1-ին մասի 2-րդ կետը՝  գյուղատնտեսական կոոպերատիվ հասկացությունը, չի հակասում ՀՀ քաղաքացիական օրենսգրքի դրույթներին: 

	
	· Նախագծի 5-րդ հոդվածում կատարել համապատասխան փոփոխություններ՝ հաշվի առնելով, որ ըստ ՀՀ քաղաքացիական օրենսգրքի 117-րդ հոդվածի, կոոպերատիվի ստեղծման նպատակ է հանդիսանոմ մասնակիցների նյութական և այլ կարիքների բավարարումը:
	Ընդունվել է:
	Նախագծում կատարվել է համապատասխան փոփոխություն: 

	
	· Նախագծի 7-րդ հոդվածի 1-ին մասի 1-ին կետից հանել «և իրացում» բառերը՝ հաշվի առնելով, որ նախագծի 7-րդ հոդվածի 1-ին մասի 1-ին կետի համաձայն կոոպերատիվների գործունեության ոլորտներից է գյուղատնտեսական արտադրանքի արտադրությունը, որն իր մեջ ներառում է գյուղատնտեսական արտադրանքի  արտադրություն և իրացում, իսկ 4-րդ կետի համաձայն՝ գյուղատնտեսական արտադրանքների իրացումը հանդիսանում է առանձին գործունեության ուղղություն: 
	Ընդունվել է:
	Նախագծում կատարվել է համապատասխան փոփոխություն:

	
	· Նախագծի 10-րդ հոդվածի 2-5-րդ մասերն առանձնացնել որպես առանձին հոդված: 
	Ընդունվել է:
	Նախագծում կատարվել է համապատասխան փոփոխություն:

	
	· Նախագծի 20-րդ հոդվածի 6-րդ մասից առանձնացնել նախագահի պարտավորությունները՝ որպես նույն հոդվածի առանձին մաս:
	Ընդունվել է:
	Նախագծում կատարվել է համապատասխան փոփոխություն: 

	
	· Հաշվի առնելով, որ Նախագծի համաձայն կոոպերատիվի անդամ կարող է լինել 16 տարին լրացած ֆիզիկական անձը, իսկ Նախագծի 20-րդ հոդվածի 3-րդ մասի համաձայն կոոպերատիվի նախագահ կարող է լինի միայն 18 տարին լրացած անձը` օրենքի կիրառման ընթացքում հնարավոր խնդիրներից խուսափելու նպատակով կատարել համապատասխան փոփոխությունները: 


	Չի ընդունվել:
	Հիմք ընդունելով ՀՀ քաղաքացիական օրենսգրքի 30-րդ հոդվածը, որի համաձայն,  տասնվեց տարեկան դառնալիս` անչափահասներն իրավունք ունեն նաև, կոոպերատիվների մասին օրենքներին համապատասխան, լինել կոոպերատիվի անդամ, Նախագծի 13-րդ հոդվածով սահմանվել է, որ կոոպերատիվի անդամ կարող են դառնալ իրավաբանական և տասնվեց տարին լրացած ֆիզիկական անձինք՝ միտում ունենալով խրախուսել երիտասարդ ֆերմերներին: Նախագծի 20-րդ հոդվածի 3-րդ մասով սահմանվել է, որ կոոպերատիվի նախագահ կարող է ընտրվել տասնութ տարին լրացած կոոպերատիվի անդամ հանդիսացող ֆիզիկական անձը՝ հիմք ընդունելով ՀՀ քաղաքացիական օրենսգրքի 24-րդ հոդվածի 1-ին մասը, որի համաձայն, իր գործողություններով քաղաքացիական իրավունքներ ձեռք բերելու և իրականացնելու, իր համար քաղաքացիական պարտականություններ ստեղծելու ու դրանք կատարելու քաղաքացու ունակությունը (քաղաքացիական գործունակություն) լրիվ ծավալով ծագում է չափահաս, այսինքն` տասնութ տարեկան դառնալու պահից:

	4. ՀՀ բնապահպանության նախարարություն, 

15.09.2015թ.

N 1/04.3/11983-15
	Դիտողություններ և առաջարկություններ չկան: 
	
	

	5. ՀՀ տարածքային կառավարման և արտակարգ իրավիճակների նախարարություն,

09. 09. 2015թ.  

N 1/06.3/13052-15
	Դիտողություններ և առաջարկություններ չկան:
	
	

	6. ՀՀ աշխատանքի և սոցիալական հարցերի նախարարություն, 

05. 09. 2015թ. 

N ԱԱ/ՀՄ-2-2/7826-15
	· Նախագծի 3-րդ հոդվածի 12-րդ կետն առաջարկում ենք ձևակերպել հետևյալ կերպ.
12) կոոպերատիվ գործարքներ ոչ անդամների հետ՝ կոոպերատիվի և կոոպերատիվի ոչ անդամների միջև կատարվող գործարքներ, որոնց միջոցով կոոպե​րատիվի ոչ անդամներին մատակարարվում և մատուցվում են ապրանքներ ու ծառայություններ:
	Ընդունվել է:
	  Նախագծի համապատասխան դրույթն աշխատանքային կարգով քննարկվել  և համաձայնեցվել է: 

	
	· Նախագծի 5-րդ հոդվածում կոոպերատիվների նպատակների շարադրման մեջ պետք է ներառել «Շահույթ ստանալու ձգտումը», այլապես այն տպավորությունն է, թե կոոպերատիվը բարեգործական նպատակով ստեղծված կառույց է:
	Չի ընդունվել:
	ՀՀ քաղաքացիական օրենսգրքի 51-րդ հոդվածի համաձայն, իրավաբանական անձինք կարող են լինել իրենց գործունեությամբ շահույթ ստանալու նպատակ հետապնդող (առևտրային) կամ շահույթ ստանալու նպատակ չհետապնդող և ստացված շահույթը մասնակիցների միջև չբաշխող (ոչ առևտրային) կազմակերպություններ: Քանի որ գյուղատնտեսական կոոպերատիվները տնտեսական (առևտրային) կազմակերպություններ են` շահույթ ստանալու նպատակ հետապնդող, հետևաբար, նախագծում՝ կոոպերատիվների նպատակների շարադրման մեջ ևս մեկ անգամ չի ներառվել Շահույթ ստանալու ձգտումը:

	
	· Անհրաժեշտ է հստակեցնել թե ինչ մեխանիզմով է հաստատվելու կոոպերատիվների միության կանոնադրությունը (8-րդ հոդված 6-րդ կետ):
	Ընդունվել է:
	Նախագծում կատարվել է համապատասխան փոփոխություն: 

	
	· Ընդունելի չէ 13-րդ հոդվածի 3-րդ կետի 1-ին ենթակետի «ժ. պահանջել արտաքին աուդիտ.» մոտեցումը: Արտաքին աուդիտ պահանջելու համար, պետք է լինեն որոշակի պայմաններ, այլապես ով երբ ցանկանա կարող է պահանջել արտաքին աուդիտ:
	Ընդունվել է:
	Նախագծում կատարվել է համապատասխան փոփոխություն:

	7.  ՀՀ արդարադատության նախարարություն, 

24.11.2015թ. 

	· Օրենքի նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Այսպես` 
1. նախագծի 7-րդ հոդվածի 2-րդ մասի համաձայն` կոոպերատիվն իր կանոնադրությանը համապատասխան կարող է համատեղել գործունեության առանձին տեսակներ` հանդես գալով որպես գործունեության տարբեր ուղղություններ ունեցող կոոպերատիվ և իրականացնել Հայաստանի Հանրապետության օրենսդրությամբ չարգելված այլ գործունեություն: Այս առումով անհրաժեշտ է նկատի ունենալ Հայաստանի Հանրապետության Սահմանադրության 83.5-րդ հոդվածի 2-րդ կետի դրույթները, համաձայն որոնց` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների սահմանափակումները: Ելնելով վերոգրյալից` «օրենսդրությամբ» բառն անհրաժեշտ է փոխարինել «օրենքով» բառով: Նույն դիտողությունը վերաբերում է նաև նախագծի 30-րդ հոդվածի 4-րդ մասին: 
	Ընդունվել է:
	Նախագծում կատարվել է համապատասխան փոփոխություն:

	
	2. Նախագծի 31-րդ հոդվածի 5-րդ մասի համաձայն` պետական կառավարման և տեղական ինքնակառավարման մարմինների անօրի​նական միջամտության հետևանքով կոոպերատիվին հասցված վնասը ենթակա է փոխհատուցման` Հայաստանի Հանրապետության օրենսդրությամբ սահման​ված կարգով: Այս առումով անհրաժեշտ է նկատի ունենալ Հայաստանի Հանրապետության Սահմանադրության 83.5-րդ հոդվածի 1-ին կետի դրույթները, համաձայն որոնց` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքներն իրականացնելու և պաշտպանելու պայմանները և կարգը: Ելնելով վերոգրյալից «օրենսդրությամբ» բառն անհրաժեշտ է փոխարինել «օրենքով» բառով:
	Ընդունվել է:
	Նախագծում կատարվել է համապատասխան փոփոխություն: 

	
	· Նախագիծը չի համապատասխանում հավասար և ավելի բարձր իրավաբանական ուժ ունեցող իրավական այլ ակտերի դրույթներին: Այսպես`

1. նախագծի 3-րդ հոդվածի 2-րդ մասի համաձայն` գյուղատնտեսական կոոպերատիվ է համարվում ագրոպարենային համակարգում գործունեություն իրականացնող ինքնավար, տնտեսական  կազմակերպությունը, որն ունի իրավաբանական անձի կարգավիճակ: Մինչդեռ Հայաստանի Հանրապետության քաղաքացիական օրենսգրքի (այսուհետ՝ օրենսգրիք) 117-րդ հոդվածի 1-ին մասի համաձայն` կոոպերատիվ է համարվում քաղաքացիների և իրավաբանական անձանց անդամության վրա հիմնված ու իր անդամների գույքային փայավճարների միավորման միջոցով մասնակիցների նյութական և այլ կարիքների բավարարման նպատակով ստեղծված կամավոր միավորումը: Այդ առումով անհրաժեշտ է նախագծում գյուղատնտեսական կոոպերատիվի սահմանումը համապատասխանեցնել օրենսգրքի 117-րդ հոդվածի 1-ին մասի պահանջներին:





	Չի ընդունվել:
	Նախագծի 3-րդ հոդվածի 1-ին մասի 2-րդ կետը՝  գյուղատնտեսական կոոպերատիվ հասկացությունը, չի հակասում ՀՀ քաղաքացիական օրենսգրքի դրույթներին: Միաժամանակ հայտնում եմ, որ ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

	
	2. Նախագծի 10-րդ հոդվածի 2-րդ մասի 3-րդ կետի համաձայն` կոոպերատիվների անդամների հիմնադիր ժողովը հաստատում է պարտադիր փայավճարի չափը:  Մինչդեռ օրենսգրքի 117-րդ հոդվածի 2-րդ մասի համաձայն`  կոոպերատիվի կանոնադրությունը պետք է պայմաններ պարունակի կոոպերատիվի անդամների փայավճարների չափի, դրանք վճարելու կարգի և այդ պարտավորությունը խախտելու համար կոոպերատիվի անդամների պատասխանատվության, կոոպերատիվի կառավարման մարմինների կազմի, իրավասության ու նրանց որոշումների ընդունման` ներառյալ այն հարցերով, որոնցով որոշումներն ընդունվում են միաձայն կամ ձայների որակյալ մեծամասնությամբ, կոոպերատիվի անդամների կողմից կոոպերատիվի կրած վնասները հատուցելու կարգի մասին: Տվյալ նորմի վերլուծությունից բխում է, որ կոոպերատիվի անդամների փայավճարների չափը որոշվում է կանոնադրությամբ, այլ ոչ թե հիմնադիր ժողովի կողմից: 




	Ընդունվել է:
	Նախագծում կատարվել է համապատասխան փոփոխություն: 

	
	3. Նախագծի 10-րդ հոդվածի 2-րդ մասի 5-րդ կետի համաձայն` կոոպերատիվների անդամների հիմնադիր ժողովն ընտրում է կոոպերատիվի նախագահ կամ նշանակում է կոոպերատիվի նախագահի ժամանակավոր պաշտոնակատար: Օրենսգրքի 119-րդ հոդվածի 3-րդ մասի 2-րդ ենթակետի համաձայն` կոոպերատիվի անդամների ընդհանուր ժողովի բացառիկ իրավասությանն են պատկանում` դիտորդ խորհուրդ կազմավորելը և նրա անդամների լիազորությունները դադարեցնելն, ինչպես նաև կոոպերատիվի գործադիր մարմիններ կազմավորելն ու նրանց լիազորությունները դադարեցնելը, եթե կոոպերատիվի կանոնադրությամբ այդ իրավունքը չի տրվել դիտորդ խորհրդին: Նույն հոդվածի 1-ին մասի համաձայն` կոոպերատիվի գործադիր մարմիններն են` նրա վարչությունը և /կամ/ նախագահը: Տվյալ նորմերի վերլուծությունից բխում է, որ կոոպերատիվի նախագահին ընտրելը կոոպերատիվի ընդհանուր ժողովի բացառիկ լիազորությունն է և այն չի կարող փոխանցվել այլ մարմնի, տվյալ դեպքում` հիմնադիր ժողովին: Բացի այդ, տվյալ կետը հակասում է նաև նախագծի 20-րդ հոդվածի 1-ին մասին, համաձայն որի` կոոպերատիվում ընդհանուր ժողովի որոշմամբ ընտրվում է կոոպերատիվի նախագահ:

	Ընդունվել է:
	Նախագծում կատարվել է համապատասխան փոփոխություն:

	
	4. Նախագծի 14-րդ հոդվածի 2-րդ մասի համաձայն` կոոպերատիվի գործադիր մարմինը մեկ ամսվա ընթացքում քննության է առնում ստացված դիմումը և ընդունում է որոշում՝ դիմումը բավարարելու կամ մերժելու վերաբերյալ: Կոոպերատիվի գործադիր մարմնի բացասական որոշման դեպքում, դիմողը բողոքարկման նպատակով կարող է դիմել անդամների ընդհանուր ժողով: Մինչդեռ օրենսգրքի 119-րդ հոդվածի 3-րդ մասի 3-րդ կետի համաձայն` կոոպերատիվի անդամների ընդհանուր ժողովի բացառիկ իրավասությանն են պատկանում` կոոպերատիվի անդամներ ընդունելը և հեռացնելը:
	Ընդունվել է:
	Նախագծում կատարվել է համապատասխան փոփոխություն: 

	
	5. Նախագծի 22-րդ հոդվածի 1-ին մասի համաձայն` քսան և ավելի անդամ ունեցող կոոպերատիվում ստեղծվում է դիտորդ խորհուրդ: Մինչև քսան անդամ ունեցող կոոպերատիվում դիտորդ խորհրդի ստեղծումը կամավոր է: Մինչդեռ Հայաստանի Հանրապետության քաղաքացիական օրենսգրքի 119-րդ հոդվածի 1-ին մասի համաձայն` հիսունից ավելի անդամ ունեցող կոոպերատիվում կարող է ստեղծվել դիտորդ խորհուրդ, որը վերահսկողություն է իրականացնում կոոպերատիվի գործադիր մարմինների գործունեության նկատմամբ:


	Ընդունվել է

ի գիտություն:
	ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով:


	
	6. Նախագծի 23-րդ հոդվածի 2-րդ մասի համաձայն` կոոպերատիվի սեփական միջոցները ձևավորվում են պարտադիր, լրացուցիչ և կամավոր փայավճարներից, կոոպերատի​վի գործունեությունից ստացված միջոցներից, դրամաշնորհներից և նվիրատվություններից, արժեթղթերից, բանկերում ներդրված ավանդներից և Հայաստանի Հանրապետության օրենսդրությամբ չարգելված այլ աղբյուրներից: Հայաստանի Հանրապետության արդարադատության նախարարության կողմից մշակված և Հայաստանի Հանրապետության կառավարության կողմից հավանության արժանացած «Հասարակական կազմակերպությունների մասին»  Հայաստանի Հանրապետության օրենքի նախագծի 7-րդ հոդվածի 2-րդ մասի 6-րդ կետի համաձայն` կազմակերպության գույքի ձևավորման աղբյուր կարող են լինել նվիրաբերությունները, այդ թվում` դրամաշնորհները: Տվյալ նորմի վերլուծությունից բխում է, որ նվիրաբերությունները և դրամաշնորհները որպես գույքի ձևավորման աղբյուր մեծամասամբ վերաբերում են ոչ առևտրային կազմակերպություններին` հասարակական կազմակերպություններին: Մինչդեռ կոոպերատիվն իրենից ներկայացնում է առևտրային կազմակերպություն, որպիսի պայմաններում նվիրատվությունը և դրամաշնորհներն որպես գույքի ձևավորման աղբյուր նախատեսելն արդարացված չէ: 



	Չի ընդունվել:
	Հաշվի առնելով այն հանգամանքը, որ ՀՀ օրենքով սահմանափակումներ չեն նախատեսված առևտրային կազմակերպությունների վերաբերյալ, ապա կազմակերպության գույքի աղբյուր կարող են դիտարկվել դրամաշնորհները և նվիրատվություննները: Հաշվի առնելով կոոպերատիվների առանձնահատկությունները, գտնում եմ, որ դրամաշնորհները և նվիրատվությունները կնպաստեն կոոպերատիվների ստեղծմանը և զարգացմանը:  Ներկայումս Հայաստանի Հանրապետությունում իրականացվում են բազմաթիվ պետական և միջազգային ծրագրեր` կոոպերատիվների ստեղծման ուղղությամբ (ՀՀ գյողատնտեսության նախարարության կողմից իրականացվող՝ Համայնքների գյուղատնտեսական ռեսուրսների կառավարման և մրցունակության (ՀԳՌԿՄ) և  Եվրոպական հարևանության Գյուղատնտեսական և գյուղի զարգացման ծրագրի (ԵՀԳԳԶԾ/ ENPARD) ծրագրերը, որոնց շրջանականերում նախատեսված են դրամաշնորհներ և նվիրատվություններ: 

	
	7. Նախագծի 24-րդ հոդվածի 9-րդ մասով նախատեսվում է կոոպերատիվի անդամ չհանդիսացող անձին փայի փոխանցման արգելքը: Մինչդեռ օրենսգրքի 120-րդ հոդվածի 3-րդ մասի համաձայն` փայը (դրա մասը) կոոպերատիվի անդամ չհամարվող քաղաքացուն հանձնել թույլատրվում է միայն կոոպերատիվի համաձայնությամբ: Տվյալ նորմի վերլուծությունից բխում է, որ չի բացառվում կոոպերատիվի համաձայնությամբ փայը (դրա մասը) կոոպերատիվի անդամ չհամարվող քաղաքացուն հանձնելը, մինչդեռ նախագծի 24-րդ հոդվածի 9-րդ կետով արգելվում է փայը կոոպերատիվի անդամ չհամարվող քաղաքացուն հանձնելը: Միաժամանակ անհրաժեշտ է նշել, որ նման սահմանափակման նախատեսումը չի նպաստում նախագծի հիմնավորմամբ նախատեսված ակնկալվող արդյունքների ձևավորմանը: 
	Ընդունվել է

ի գիտություն:
	ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: Միաժամանակ հայտնում եմ, որ տվյալ դրույթը չի սահմանափակում անձի կոոպերատիվում անդամագրվելու հնարավորությունը` սահմանված պարտադիր փայավճարի վճարման դեպքում, հետևաբար կնպաստի նախագծի հիմնավորմամբ նախատեսված ակնկալվող արդյունքների ձևավորմանը:

	
	8. Նախագծի 26-րդ հոդվածի 1-ին մասի համաձայն` կոոպերատիվը պատասխանատվություն է կրում իր պարտավորությունների համար` կոոպերատիվի սեփականություն հանդիսացող ամբողջ գույքով և պատասխանատվություն չի կրում կոոպերատիվի անդամների պարտավորությունների համար: Օրենսգրքի 120-րդ հոդվածի 5-րդ մասի համաձայն` կոոպերատիվի անդամի անձնական պարտքերի համար նրա փայի վրա բռնագանձում տարածել թույլատրվում է միայն այդ պարտքերը մարելու համար նրա այլ գույքի անբավարարության դեպքում, իսկ օրենսգրքի 118-րդ հոդվածի 1-ին մասի համաձայն` կոոպերատիվի սեփականության ներքո գտնվող գույքը, կոոպերատիվի կանոնադրությանը համապատասխան, բաժանվում է նրա անդամների փայերի: Տվյալ նորմերի վերլուծությունից բխում է, որ կոոպերատիվի անդամի փայը մտնում է կոոպերատիվի սեփականություն հանդիսացող գույքի մեջ, իսկ օրենսգրքի 120-րդ հոդվածի 1-ին մասը նախատեսում է կոոպերատիվի անդամի փայի վրա բռնագանձում տարածելու հատուկ դեպքը:

	Ընդունվել է:
	Նախագծում կատարվել է համապատասխան փոփոխություն: 

	
	9. Նախագծի 31-րդ հոդվածի 3-րդ մասի համաձայն` ծրագիրը հիմնական  ուղղություններով մշակում և իրականացնում է ոլորտի պետական կառավարման լիազոր մարմինը` ստեղծում է կոոպերացիայի զարգացման հարցերով զբաղվող կառուցվածքային ստորաբաժանում և/կամ Հայաստանի Հանրապետության կառավարության  որոշմամբ` «Գյուղատնտեսական կոոպերացիայի աջակցման կենտրոն» հիմնադրամ: Մինչդեռ կառուցվածքային ստորաբաժանում կամ հիմնադրամ ստեղծելը դուրս է օրենքի կարգավորման առարկայից: Տվյալ դիրքորոշումը բխում է   «Պետական կառավարչական հիմնարկների մասին» և «Հիմնադրամների մասին» Հայաստանի Հանրապետության օրենքների պահանջներից:
	Ընդունվել է:
	Նախագծում կատարվել է համապատասխան փոփոխություն:

	
	· Նախագծում առկա են իրավական այլ ակտերի նորմերի անհարկի կրկնություններ: Այսպես` նախագծից անհրաժեշտ է հանել 4-րդ հոդվածի 3-րդ մասը, 12-րդ հոդվածի 2-րդ մասը, 15-րդ հոդվածի 2-րդ մասի 2-րդ և 3-րդ նախադասությունները, 15-րդ հոդվածի 3-րդ և 4-րդ մասերը, 17-րդ հոդվածի 3-րդ մասը, 20-րդ հոդվածի 5-րդ մասը, 22-րդ հոդվածի 8-րդ մասը, 24-րդ հոդվածի 3-րդ մասի վերջին նախադասությունը, 26-րդ հոդվածի 3-րդ մասը, 27-րդ հոդվածի 1-ին մասը, քանի որ այդ դրույթներն արդեն իսկ նախատեսված են Հայաստանի Հանրապետության քաղաքացիական օրենսգրքի 5-րդ գլխի «Կոոպերատիվներ» պարագրաֆում /§ 3/, իսկ «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի համաձայն` իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:







	Ընդունվել է:
	 Նախագծի համապատասխան դրույթներն աշխատանքային կարգով քննարկվել  և համաձայնեցվել է:

	
	· Նախագծում անհրաժեշտ բոլոր հարցերը կարգավորված չեն: Այսպես`
 
1. նախածի 11-րդ հոդվածի 3-րդ մասի հետ կապված անհրաժեշտ է կանոնակարգել նախկինում պետական գրանցում ստացած կազմակերպությունների հարցը: 





	Ընդունվել է ի գիտություն:
	Ներկայումս պետռեգիստրի պետական միասնական գրանցամատյանում գյուղատնտեսական կոոպերատիվներ  իրավաբանական անձ գրանցված չեն: 

	
	2. Նկատի ունենալով, որ օրենսգիրքը չի սահմանում իրավաբանական անձանց վերակազմակերպման կարգը, այլ սահմանում է ընդամենը իրավաբանական անձանց վերակազմակերպան ընդհանուր դրույթները` անհրաժեշտ է նախագծի 27-րդ հոդվածի 2-րդ մասը խմբագրել և սահմանել կոոպերատիվի վերակազմակերպման կարգ: Տվյալ դեպքում առավել ընդունելի է  «Հիմնադրամների մասին» Հայաստանի Հանրապետության օրենքով սահմանված հիմնադրամների վերակազմակերպման կարգը, քանի որ կոոպերատիվի վերակազմակերպման այլ ձևերի դեպքում, օրինակ՝ եթե Կոոպերատիվը վերակազմավորման ճանապարհով վերակազմակերպվի սահմանափակ պատասխանատվությամբ ընկերություն կազմակերպաիրավական տեսակի իրավաբանական անձի, ապա  կխախտվի «կոոպերատիվի անբաժանելի ֆոնդ» հասկացության սկզբունքը: 


	Ընդունվել է մասնակի:
	Նախագծում կատարվել է համապատասխան փոփոխություն:

	3. 
	4. Նախագծով նախատեսված են այնպիսի կարգավորումներ, ինչպիսիք են կոոպերատիվի նպատակները, կոոպերատիվում անդամագրվելու կարգը, կոոպերատիվում անդամության դադարման կարգը, ընդհանուր ժողովի գումարման կարգը, ընդհանուր ժողովի որոշումների ընդունման կարգը, կոոպերատիվի լուծարման կարգը, գյուղատնտեսական կոոպերացիայի բնագավառում պետական աջակցության ուղղությունները, կոոպերատիվի անբաժանելի ֆոնդն ընդհանուր ժողովի որոշմամբ հատկացման կարգը: Մինչդեռ առավել նպատակահարմար կլիներ նախագծով սահմանել դրույթներ, որոնցով վերոհիշյալ կարգավորումները պետք է նախատեսվեն կոոպերատիվի կանոնադրության մեջ` դրանով իսկ նախագծն ազատել ավերլորդ ծանրաբեռնվածությունից` հնարավորություն ստեղծելով վերոշարադրյալ կարգավորումների սահմանման համար առավել ճկուն մեխանիզմներ նախատեսել:  Նման մոտեցում է ամրագրված Հայաստանի Հանրապետության արդարադատության նախարարության կողմից մշակված և Հայաստանի Հանրապետության կառավարության կողմից հավանության արժանացած «Հասարակական կազմակերպությունների մասին»  Հայաստանի Հանրապետության օրենքի նախագծում:



	Ընդունվել է ի գիտություն:
	Նախագծով նախատեսվող վերոնշյալ կարգավորումները  նպատակարմար չէ նախատեսել կոոպերատիվի կանոնադրությամբ, քանի որ Հայաստանի Հանրապետությունում կոոպերատիվ գաղափարախոսությունը դեռևս նոր է, և բնակչության իրավագիտակցությունը տվյալ բնագավառի վերաբերյալ բավականին ցածր, հետևաբար, տվյալ կարգավորումները վերապահել կանոնադրությանը վաղաժամ է` մեքենայության և կամայական խմբագրման դեպքերի բացառման նպատակով:

	
	· Նախագիծն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 5-րդ ենթակետով նախատեսված կոռուպցիոն գործոն, որը դրսևորվում է կարգավորման բացերի առկայությամբ:  Կարգավորման բացերի առկայությունը դրսևորվում է այս կամ այն հարցի ոչ կարգավորված լինելու, չկարգավորված ոլորտի այս կամ այն բնույթի գործունեության, կամայական մեկնաբանման հնարավորության միջոցով: Այսպես, նախագծի 14-րդ հոդվածի 3-րդ մասով կանոնակարգում է կոոպերատիվների անդամագրվելու վերաբերյալ ներկայացված դիմումների պատասխանի վերաբերյալ դիմումատուին ծանուցելու հետ կապված հարաբերությունները: Համաձայն քննարկվող դրույթի` «բացասական որոշման դեպքում նշվում են նաև անդամակցության մերժման պատճառները (հիմքերը)»: Նման ձևակերպումը ուղղակիորեն հակասում է նաև Մարդու իրավունքների եվրոպական դատարանի հաստատուն նախադեպային իրավունքին, որին իր որոշումներում անդրադարձել է նաև ՀՀ Սահմանադրական դատարանը: Մասնավորապես, ՀՀ Սահմանադրական դատարանը ՍԴՈ-630 որոշման մեջ, հղում տալով ՄԻԵԴ-ի մի շարք վճիռներում արտահայտված իրավական դիրքորոշմանը, նշել է. «որ նորմը չի կարող համարվել «օրենք», եթե այն չի համապատասխանում իրավական որոշակիության սկզբունքին (res judicata), այսինքն՝ ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը, նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը: ՄԻԵԴ նախադեպային վճիռների համաձայն՝ իրավական որոշակիության սկզբունքը նախատեսում է, որ նորմը պետք է ձևակերպված լինի այնպիսի հստակությամբ, որը թույլ կտա շահագրգիռ անձին, անհրաժեշտության դեպքում նաև խորհրդատվությունից օգտվելով,  համապատասխանեցնելու իր վարքագիծը սահմանված կարգավորումներին և կանխատեսելու այն հետևանքները, որոնք կարող են առաջանալ համապատասխան գործողությունների հետևանքով (Sunday Times v. UK, (1979); Marckx v. Belgium (1979), Amann v. Switzerland, (2000); Rotaru v. Romania, (2000)): Մինչդեռ, առաջարկվող կարգավորմամբ, մերժման հիմքերը չնախատեսելով, դիմողը զրկվում է իր վարքագիծը օրենքին համապատասխանեցնելու հնարավորությունից, քանի որ դիմումատուի համար պարզ չէ, թե հատկապես ինչպիսի հանգամանքների առկայությունը կամ բացակայությունը կարող է իր դիմումը մերժելու հիմք հանդիսանալ, իսկ «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:
	Ընդունվել է:
	Նախագծում կատարվել է համապատասխան փոփոխություն:

	
	· Նախագծում առկա են հստակեցման, խմբագրման և լրամշակման կարիք ունեցող դրույթներ: Այսպես`  
1. նախագծում անհրաժեշտ է հստակեցնել «փոխադարձ նպատակներ», «ոչ անդամ», «միջազգային համանման կառույց», «կոոպերատիվի շարժման զարգացում», «կոոպերատիվ գործարք», «կոոպերատիվի շարժման առաջմղում», «հեռակա քվեարկություն» և այլ հասկացությունները` նկատի ունենալով «Իրավական ակտերի մասին» Հայաստանի Հանրապետության օրենքի 42-րդ հոդվածի պահանջները: 








	Ընդունվել է:
	Նախագծում կատարվել է համապատասխան փոփոխություն: 

	
	2. Նախագծի 10-րդ հոդվածի 1-ին մասի համաձայն` կոոպերատիվի ստեղծումը հիմնադրման միջոցով իրականացվում է հիմնադիր ժողովի որոշմամբ: Անհրաժեշտ է նախագծի 3-րդ հոդվածում նախատեսված հասկացությունների շարքում լրացնել նաև «հիմնադիր ժողով» հասկացությունը: Նույն նկատառումը վերաբերում է նաև նախագծի 20-րդ հոդվածում կիրառվող «կոոպերատիվի աշխատակից» հասկացությանը:
	Ընդունվել է մասնակի:
	Նախագծում կատարվել է համապատասխան փոփոխություն: 

	
	3. Նախագծի 13-րդ հոդվածի 3-րդ մասի 1-ին կետի գ. ենթակետում «կամ» բառից հետո լրացնել «որոշումներից,» բառը, իսկ ը. ենթակետում անհրաժեշտ է «փայի արժեքը» բառերից հետո լրացնել «կամ դրան համապատասխան գույք» բառերը` նկատի ունենալով օրենսգրքի 120-րդ հոդվածի 1-ին մասի պահանջները: 
	Ընդունվել է:
	   Նախագծում կատարվել է համապատասխան փոփոխություն:

	
	4. Նախագծի 17-րդ հոդվածի 1-ին մասի 16-րդ կետն անհրաժեշտ է շարադրել հետևյալ խմբագրությամբ. «կոոպերատիվի լուծարման հանձնաժողովի (լուծարողի) նշանակումը, լուծարման կարգի ու ժամկետների սահմանումը, լուծարման միջանկյալ հաշվեկշռի հաստատումը, լուծարման հաշվեկշռի հաստատումը.»:

	Ընդունվել է:
	Նախագծում կատարվել է համապատասխան փոփոխություն:

	
	5. Նախագծի 18-րդ հոդվածի 4-րդ մասում անհրաժեշտ է «մարմինները և անձինք» բառերը փոխարինել «գործադիր մարմինը» բառերով:

	Ընդունվել է:
	Նախագծում կատարվել է համապատասխան փոփոխություն:

	
	6. Նախագծի 19-րդ հոդվածի 9-րդ մասում անհրաժեշտ է «ձայների երկու երրորդի համաձայնությամբ» բառերը փոխարինել «ձայների որակյալ (2/3) մեծամասնությամբ, եթե կոոպերատիվի կանոնադրությամբ ձայների ավելի մեծ քանակ նախատեսված չէ:» բառերով:




	Ընդունվել է:
	Նախագծում կատարվել է համապատասխան փոփոխություն: 

	
	7. Նախագծի 19-րդ հոդվածի 9-րդ մասում հղում է կատարվում նախագծի 17-րդ հոդվածի 3-րդ մասի 1-ին, 3-րդ, 5-րդ, 6-րդ, 13-րդ, 15-րդ, 17-րդ կետերին: Մինչդեռ խոսքը նախագծի 17-րդ հոդվածի 2-րդ մասի մասին է:

      



	Ընդունվել է:
	Նախագծում կատարվել է համապատասխան փոփոխություն: 

	
	8. Նախագծի 21-րդ հոդվածի 4-րդ մասի 2-րդ կետի համաձայն` ընդհանուր ժողովն իրավունք չունի հաստատել ընկերության տարեկան հաշվետվությունները և հաշվապահական հաշվեկշիռները` կոոպերատիվի վերստուգողի (վերստուգիչ հանձնաժողովի) եզրակացությունների բացակայության դեպքում: Նման ժխտողական կանոնից խուսափելու համար վերոհիշյալ կարգավորման փոխարեն անհրաժեշտ է նշել, որ ընկերության տարեկան հաշվետվություններին և հաշվապահական հաշվեկշիռներին պարտադիր կցվում են  կոոպերատիվի վերստուգողի (վերստուգիչ հանձնաժողովի) եզրակացությունները:






	Ընդունվել է:
	Նախագծում կատարվել է համապատասխան փոփոխություն: 

	
	9. Նախագծի 20-րդ հոդվածի 3-րդ մասն անհրաժեշտ է շարադրել հետևյալ խմբագրությամբ` «Կոոպերատիվի նախագահ կարող է ընտրվել տասնութ տարին լրացած կոոպերատիվի անդամ հանդիսացող, դիտորդ խորհրդի և/կամ վարչության անդամ չհանդիսացող ֆիզիկական անձը»` նկատի ունենալով օրենսգրքի 119-րդ հոդվածի 1-ին մասի 4-րդ պարբերության պահանջները: 



	Ընդունվել է:
	Նախագծում կատարվել է համապատասխան փոփոխություն:

	
	10. Նախագծի 26-րդ հոդվածի 4-րդ և 5-րդ մասերում «դատարանի որոշման» բառերն անհրաժեշտ է փոխարինել «դատարանի դատավճռի» բառերով` նկատի ունենալով Հայաստանի Հանրապետության քաղաքացիական օրենսգրքի 288-րդ հոդվածի պահանջները: 



	Ընդունվել է մասնակի:
	Նախագծում կատարվել է համապատասխան փոփոխություն: 

	
	11. Նախագծի 23-րդ հոդվածի 5-րդ մասից անհրաժեշտ է հանել «և չի կարող օգտագործվել կանոնադրական կապիտալի ավելացման համար» բառերը:
	Ընդունվել է:
	Նախագծում կատարվել է համապատասխան փոփոխություն: 

	
	12. Նախագծի 28-րդ հոդվածի 2-րդ մասի 2-րդ կետում «դեպքում» բառից հետո անհրաժեշտ է լրացնել «կապված այն ստեղծելու ժամանակ թույլ տրված օրենքի խախտումների հետ» բառերը` նկատի ունենալով օրենսգրքի 67-րդ հոդվածի պահանջները:  



	Ընդունվել է:
	Նախագծում կատարվել է համապատասխան փոփոխություն: 

	
	13. Նախագծի 28-րդ հոդվածի 3-րդ մասում  անհրաժեշտ է «լուծարման հանձնաժողովի ստեղծման» բառերից հետո լրացնել «, լուծարման» բառը:
	Ընդունվել է:
	Նախագծում կատարվել է համապատասխան փոփոխություն:

	
	14. Նախագծի 29-րդ հոդվածի 2-րդ մասում անհրաժեշտ է «մամուլում» բառը փոխարինել «http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում» բառերով: 

	Ընդունվել է:
	Նախագծում կատարվել է համապատասխան փոփոխություն:

	
	15. Նախագծի 32-րդ հոդվածի համաձայն` «1. Սույն օրենքի պահանջների խախտումն առաջացնում է պատասխանատվություն օրենքով սահմանված կարգով:»: Տվյալ ձևակերպումից բխում է, որ նախագծի պահանջների խախտումն առաջացնում է վարչական պատասխանատվություն: Մինչդեռ անհրաժեշտ է հաշվի առնել այն հանգամանքը, որ կոոպերատիվն իրավաբանական անձ է, իսկ դրա անդամների կողմից նշված օրենքի պահանջների խախտման համար առավել նպատակահարմար է նախատեսել ներքին կարգապահական պատասխանատվություն: Միաժամանակ անհրաժեշտ է նկատի ունենալ, որ նախագծի առանձին հոդվածներում արդեն իսկ նախատեսված է անդամների կողմից նախագծի պահանջների խախտման համար համապատասխան պատասխանատվությունը /օրինակ անդամությունից հեռացնելը/, ուստի նախագծից անհրաժեշտ է հանել 32-րդ հոդվածը: 
	Ընդունվել է:
	Նախագծում կատարվել է համապատասխան փոփոխություն:

	
	16. Նախագիծն անհրաժեշտ է լրամշակել` հաշվի առնելով Հայաստանի Հանրապետության արդարադատության նախարարության կողմից մշակված և Հայաստանի Հանրապետության կառավարության կողմից հավանության արժանացած «Հասարակական կազմակերպությունների մասին»  Հայաստանի Հանրապետության օրենքի նախագծի դրույթները, որոնց համաձայն վերանում է «իրավաբանական անձանց միություն» կազմակերպական-իրավական տեսակը:

	Ընդունվել է:
	Նախագծում կատարվել է համապատասխան փոփոխություն:

	
	17. Նախագծի ընդունմամբ իրավական այլ ակտերում փոփոխություններ և/կամ լրացումներ կատարելու անհրաժեշտություն է առաջանում, որոնց նախագծերը պետք է կցվեն այս նախագծին:  Մասնավորապես` նախագծի ընդունմամբ անհրաժեշտ է փոփոխություններ և (կամ) լրացումներ կատարել  նաև «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում՝ նախատեսելով գյուղատնտեսական կոոպերատիվների պետական գրանցման առանձնահատկությունները:



	Ընդունվել է:
	Նախագծում կատարվել է համապատասխան փոփոխություն:

	
	· Նախագծում առկա են միմյանց հակասող կարգավորումներ: Այսպես`  նախագծի 14-րդ հոդվածի 2-րդ մասը հակասում է նախագծի 17-րդ հոդվածի 2-րդ մասի 9-րդ կետին, քանի որ 14-րդ հոդվածի 2-րդ մասի համաձայն` կոոպերատիվի գործադիր մարմինը մեկ ամսվա ընթացքում քննության է առնում ստացված դիմումը և ընդունում է որոշում՝ դիմումը բավարարելու կամ մերժելու վերաբերյալ, մինչդեռ 17-րդ հոդվածի 2-րդ մասի 9-րդ կետի համաձայն` ընդհանուր ժողովի բացառիկ իրավասությունների շարքում առանձնացվում է կոոպերատիվում անդամների անդամագրումը և հեռացումը: Ընդ որում նախագծի 14-րդ հոդվածի 2-րդ մասը հակասում է նաև օրենսգրքի 119-րդ հոդվածի 3-րդ մասի 3-րդ կետին: 



	Ընդունվել է:
	Նախագծում կատարվել է համապատասխան փոփոխություն:

	
	· Օրենսդրական տեխնիկայի կանոնները մասամբ պահպանված չեն: Այսպես`
1. իրավական որոշակիության սկզբունքից ելնելով` նախագծի 5-րդ հոդվածի 1-ին մասի 2-րդ կետում անհրաժեշտ է «երկրի» բառը փոխարինել «Հայաստանի Հանրապետության» բառերով: 

	Ընդունվել է:
	Նախագծում կատարվել է համապատասխան փոփոխություն:

	
	2. Նախագծի 17-րդ հոդվածից անհրաժեշտ է հանել 4-րդ մասը, քանի որ այն կրկնում է նույն հոդվածի 2-րդ մասի 19-րդ կետը:


	Ընդունվել է:
	Նախագծում կատարվել է համապատասխան փոփոխություն:

	
	3. Նախագծի 19-րդ կետում անհրաժեշտ է «իրավազոր է» բառերը փոխարինել «իրավասու է» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

	Ընդունվել է:
	Նախագծում կատարվել է համապատասխան փոփոխություն:

	
	4. Նախագծի 22-րդ հոդվածի 2-րդ մասում «ընտրվում է» բառերն անհրաժեշտ է փոխարինել «ստեղծվում է» բառերով, իսկ նախագծի 29-րդ հոդվածի 1-ին մասում «Նշանակման» բառը` «ձևավորման» բառով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
	Ընդունվել է մասնակի:
	Նախագծում կատարվել է համապատասխան փոփոխություն:

	
	5. Նախագծի 20-րդ հոդվածի 6-րդ մասի 3-րդ կետում անհրաժեշտ է «կառավարությունը» բառը փոխարինել «Հայաստանի Հարապետության կառավարությունը» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:


	Ընդունվել է:
	Նախագծում կատարվել է համապատասխան փոփոխություն:

	
	6. Նախագծի 25-րդ հոդվածի 1-ին մասի կետերն անհրաժեշտ է համարակալել արաբական թվանիշներով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջները:
	Ընդունվել է:
	Նախագծում կատարվել է համապատասխան փոփոխություն:

	
	· Նախագծի հետ ներկայացված հիմնավորումը չի համապատասխանում Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42  արձանագրային որոշումն ուժը կորցրած ճանաչելու մասին» N 13 արձանագրային որոշման պահանջներին, քանի որ ներկայացված չեն կարգավորման առարկայի վերաբերյալ միջազգային փորձը, կարգավորման ենթակա հարաբերությունների ոլորտում գործնականում առկա խնդիրները և այլն:
	Ընդունվել է:
	Նախագծում կատարվել է համապատասխան փոփոխություն:

	
	· Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 3-րդ, 4-րդ, 5-րդ, 6-րդ, 7-րդ, 8-րդ և 9-րդ կետերին: 
	Ընդունվել է:
	Նախագծում կատարվել է համապատասխան փոփոխություն:

	8.  ՀՀ կառավարության աշխատակազմ, 

30.11.2015թ. 

N  02/23.14/20310-15 
	· Նախագծում ներառված բազմաթիվ դրույթներ հակասում են ՀՀ քաղաքացիական օրենսգրքի (այսուհետ՝ օրենսգիրք) և այլ օրենքների կարգավորումներին, ինչպես նաև քաղաքացիական օրենսդրության ընդհանուր սկզբունքներին; մասնավորապես.

1. նախագծի 3-րդ հոդվածի 1-ին մասի 2-րդ կետը չի համապատասխանում օրենսգրքի 117-րդ հոդվածին: Միաժամանակ նախագծով նաև կարգավորված չէ, թե արդյոք այն վերաբերվում է արտադրական, թե սպառողական կոոպերատիվներին, որոնց նկատմամբ կիրառելի են էականորեն տարբեր կանոններ: Մասնավորապես, եթե խոսքը գնում է արտադրական կոոպերատիվների մասին, ապա անհրաժեշտ է նախատեսել, որ շահույթը ենթակա է բաշխման անդամների միջև և կանոնակարգել այդ հարաբերությունները:
	Ընդունվել է

ի գիտություն:
	Նախագծի Հոդված 7-ով սահմանված են գյուղատնտեսական կոոպերատիվների գործունեության դրույթները՝ համաձայն որի գյուղատնտեսական կոոպերատիվները կարող են գործել և արտադրության, և սպասարկման ոլորտներում: Դասակարգումը կատարվել է համաձայն միջազգային փաստաթղթերով ամրագրված դրույթների:  Նախագծի 3-րդ հոդվածի 1-ին մասի 2-րդ կետով սահմանված է կոոպերատիվների իրավական կարգավիճակը որպես առևտրային կազմակերպություն: Միևնույն ժամանակ, կոոպերատիվները տարբերվում են մյուս շահույթ հետապնդող կազմակերպություններից. կոոպերատիվները ձեռնարկատիրական գործունեություն են վարում` իրենց անդամների` որպես կոոպերատիվ ձեռնարկության սպառողների, մատակարարողների կարիքները բավարարելու նպատակով: 
ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 


	
	2. նախագծի 3-րդ հոդվածի 1-ին մասի 6-րդ կետը հակասում է օրենսգրքի 118-րդ հոդվածի 1-ին մասին:
	Ընդունվել է

ի գիտություն:
	ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով:

	
	3. նախագծի 3-րդ հոդվածի 1-ին մասի 7-րդ և 9-րդ կետերը դրանց համապատասխան նախագծի այլ կետերը, որոնք տարանջատում են պարտադիր և կամավոր փայավճարներ հակասում են օրենսգրքի 117-րդ և 118-րդ հոդվածներին: Կամավոր փայավճարների գաղափարը առհասարակ խնդրահարույց է, քանի որ այդ փայավճարի վճարմամբ կարող են բացասական հետևանքներ առաջանալ այլ փայատերերի համար՝ նվազող դիվիդենտների հետևանքով:
	Ընդունվել է

ի գիտություն:
	Կամավոր փայավճարները հանդիսանում են միջազգայնորեն ընդունված սահմանում և նպաստում են կոոպերատիվ դրամական ներդրումներին, որն իր հերթին նպաստում է կոոպերատիվի կայունացմանը և զարգամանը: Ինչ վերաբերում է դիվիդենտի բաշխմանը, նախագծի 25-րդ հոդվածի 4-րդ մասով, որ ստացված շահույթը ուղղվում է անբաժանելի ֆոնդ:  
ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

	
	4. նախագծի 3-րդ հոդվածի 1-ին մասի 8-րդ կետը հակասում է օրենսգրքի 118-րդ հոդվածի 4-րդ մասին, քանի որ խոսք կարող է գնալ օրենքով սահմանված դեպքում լրացուցիչ վճարի մասին:
	Ընդունվել է

ի գիտություն:
	ՀՀ քաղաքացիական օրենսգրքի 118-րդ հոդվածի 4-րդ մասով կանոնակարգված հարաբերությունները կարգավորված են «Գյուղատնտեսական կոոպերատիվների մասին» ՀՀ օրենքի նախագծի 23-րդ հոդվածի 5-րդ մասով, համաձայն որի կոոպերատիվի առաջացած վնասները փակվում են անբաժանելի ֆոնդի միջոցներով: Ավելին, տվայլ դրույթը սահմանված է ` համաձայն միջազգայնորեն ընդունված փորձի:   
ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

	
	5. նախագծի 3-րդ հոդվածի 1-ին մասի 10-րդ կետը հակասում է օրենսգրքի 118-րդ հոդվածի 2-րդ մասին, իսկ 16-րդ կետի հետ միասին նաև <<Շահութահարկի մասին>> ՀՀ օրենքի 7-րդ հեդվածին՝ <<սեփական կապիտալ>> տերմինի սխալ կիրառման հետևանքով:
	Ընդունվել է մասնակի:
	Նախագծում կատարվել է համապատասխան փոփոխություն: 
Նախագծի 3-րդ հոդվածի 1-ին մասի 10-րդ կետով սահմանված է կոոպերատիվի պահուստային ֆոնդ հասկացության սահմանումը, մինչդեռ , օրենսգրքի 118-րդ հոդվածի 2-րդ մասում խոսքը գնում է կոոպերատիվ անդամի պարտավորության` մինչև կոոպերատիվի գրանցումը փայավճարի ամբողջությամբ մուծման վերաբերյալ, եթե այլ բան նախատեսված չէ կոոպերատիվի կանոնադրությամբ:

	
	6. նախագծի 3-րդ հոդվածի 1-ին մասի 13-րդ, 14-րդ, 15-րդ կետերը հակասում են <<Շահութահարկի մասին>> ՀՀ օրենքին (<<շահույթ>> հասկացության մասով) և առհասարակ կոոպերատիվի ցանկացած տեսակի տրամաբանությանը, քանի որ արտադրական կոոպերատիվի դեպքում շահույթը բաշխվում է անդմաների միջև. իսկ սպառողականի դեպքում առհասարակ որևէ ձևով դիվիդենտների բաշխում չի կարող կատարվել:
	Չի ընդունվել:
	նախագծի 3-րդ հոդվածի 1-ին մասի 14-րդ, 15-րդ կետերը սահմանված են համաձայն միջազգայինփաստաթղթերով ամրագրված դրույթների: Նախագծի 3-րդ հոդվածի 1-ին մասի 14-րդ կետով սահմանված «կոոպերատիվ ավելցուկ» հասկացությունն  իրենից ներկայացնում է հետաձգված, միջանկյալ գումար, որը գոյանում է կոոպերատիվի և իր անդամի միջև տեղի ունեցած գործարքներից (կոոպերատիվ գործարք) , որի մի մասն  ուղղվում է  կոոպերատիվի կայունությանը, իսկ մի մասը՝ բաշխվում անդամների միջև՝ ըստ կոոպերատիվի հետ ունեցած գործարքների համամասնության:   
Նախագծի 3-րդ հոդվածի 1-ին մասի 15-րդ կետով սահմանված կոոպերատիվ փոխհատուցումը` կոոպերատիվի և իր անդամների միջև կատարված գործարքի դիմաց ստացված որոշակի բաժին, որը բաշխվում է սահմանափակ մոտեցմամբ և  դիտարկվում  որպես խրախուսման գործիք` կոոպերատիվների անդամների կողմից կոոպերատիվ ներդրումներ կատարելու համար: 

	
	7. նախագծի 4-րդ հոդվածի 1-ին մասը հակասում է օրենսգրքի 117-րդ հոդվածին և միաժամանակ էլ ավելի դժվարին են դարձնում կոոպերատիվի առևտրային կամ ոչ առևտրային բնույթի որոշումը:
	Ընդունվել է      ի գիտություն:
	Գյուղատնտեսական կոոպերատիվների իրավական կարգավիճակը որպես առևտրային կազմակերպություն հստակեցված է նախագծի 3-րդ հոդվածի 1-ին մասի 2-րդ կետով: 

ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

	
	8. նախագծի 5-րդ հոդվածը հակասում է օրենսգրքի 117-րդ և 51-րդ հոդվածներին, <<Սպառողական կոոպերացիայի մասին>> ՀՀ օրենքի 1-ին հոդվածին, քանի որ առևտրային կոոպերատիվի նպատակն է շահույթ ստանալը, իսկ սպառողական կոոպերատիվը նպատակ ունի անդամների կարիքներն ապրանքներով և ծառայություններով բավարարելու, նրանց շահերը ներկայացնելու և դրանք պաշտպանելու: 
	Ընդունվել է:
	Համաձյան Աշխա​տանքի միջազգային կազմակերպության 2002 թվականին ընդուն​ված <<Կոոպերատիվներին աջակցության>> թիվ 193 առաջարկությանը (Հայաստանն անդամակցում է 1992 թվականից) և Կոոպերատիվների միջազգային դաշինքի սահմանած դրույթներին՝ կոոպերատիվները դիտարկվում են որպես փոխադարձ նպատակ ունեցող կամզակերպություն, ինչը ենթադրում է, որ կոոպերատիվներն ստեղծվում և գործում են իրենց  անդամների` որպես սպառողների և մատակարարների կարիքների բավարարման համար` նրանց ապրանքներ և ծառայություններ մատուցելու գործարքների միջոցով: 

	
	9. Նույն տրամաբանությամբ և նույն դրույթներից ելնելով ընդունելի չեն 6-րդ հոդվածի այն դրույթները, որոնք հիշյալ նպատակներից բացի սահմանում են այլ նպատակներ կամ սկզբունքներ, մասնավորապես բաց անդամության սկզբունքը և դրա հետ կապված 14-րդ հեդվածի այն դրույթները, որոնք իրավունք են տալիս դիմելու անդամության համար, պահանջելու մերժման հիմնավորում կամ բողոքարկելու մերժումը: Հարկ է ի նկատի ունենալ, որ կոոպերատիվը հիմնված է անդամության վրա և անդամների կազմը և քանակը ուղղակիորեն ազդում են դրա անդամների շահերի վրա և անդամենրը կարող են առանց հիմնավորման ընդունել կամ չընդունել նոր անդամներ: Հարկ է նաև նշել, որ շարադրված սկզբունքները չեն կարող պարտադիր սահմանվել , քանի որ հաստատված են մասնավոր անձի կողմից:
	Չի ընդունվել
	Հոդված 6-ով սահմանված կոոպերատիվի սկզբունքները համապատասխանում են Աշխա​տանքի միջազգային կազմակերպության 2002 թվականին ընդուն​ված <<Կոոպերատիվներին աջակցության>> թիվ 193 առաջարկությանը (Հայաստանն անդամակցում է 1992 թվականից) և Կոոպերատիվների միջազգային դաշինքի, Կոոպերատիվների մասին օրենքի Եվրոպական Հիմնադրույթների սահմանած դրույթներին: Հոդվածը նախատեսվել է կոոպերատիվների զարգացման գործընթացը խթանելու և կողմերի իրավունքները համամասնորեն կանոնակարգելու համար: 

	
	10. նախագծի 7-րդ հոդվածի 2-րդ մասը ընդունելի է միայն արտադրական կոոպերատիվի պարագայում:
	Ընդունվել է

ի գիտություն:
	«Գյուղատնտեսկան կոոպերատիվների մասին» օրենքի նախագծով սահմանված  դասակարգումը կատարվել է համաձայն միջազգայնորեն ընդունված փաստաթղթերի, որոնց համաձայն գյուղատնտեսական կոոպերատիվները կարող են գործել և° արտադրության, և° սպասարկման ոլորտներում:

	
	11. նախագծի 8-րդ հոդվածի 6-րդ մասը հակասում է օրենսգրքի 55-րդ հոդվածի 1-ին մասին:
«Իրավաբանական անձի հիմնադիր փաստաթուղթը նրա հիմնադիրների (մասնակիցների) կամ կանոնադրությամբ դրա համար լիազորված մարմնի հաստատած կանոնադրությունն է:»:
	Ընդունվել է
	Նախագծում կատարվել է համապատասխան փոփոխություն:  

	
	12. նախագծի 12-րդ հոդվածի 2-րդ մասը հակասում է <<Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին >> ՀՀ օրենքի 26-րդ հոդվածին:
	Ընդունվել է:
	Նախագծում կատարվել է համապատասխան փոփոխություն:  

	
	13. նախագծի 13-րդ հոդվածի 4-րդ մասը հակասում է օրենսգրքի 118-րդ հոդվածի 4-րդ մասին:
	Ընդունվել է ի գիտություն:
	ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով:

	
	14. նախագծի 16-րդ հոդվածի 1-ին մասի 2-րդ կետը հակասում է օրենսգրքի 119-րդ հոդվածի 1-ին մասին:
	Ընդունվել է ի գիտություն
	Հաշվի առնելով գյուղատնտեսության ոլորտում աշխատանքի առանձնահատկությունները՝ «Գյուղատնտեսկան կոոպերատիվների մասին» օրենքի նախագծով առաջարկվում է կառավարման առավել պարզ և թափանցիկ տարբերակ և կնպաստի կոոպերատիվի առավել արդյունավետ գործունեությանը:  ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

	
	15. նախագծի 17-րդ հոդվածի 2-րդ մասի 6-րդ կետում անհրաժեշտ է սահմանել, որ լուծարային հաշվեկշիռը հաստատվում է՝ օրենսգրքի 69-րդ հոդվածի համաձայն:
	Ընդունվել է:
	Նախագծում կատարվել է համապատասխան փոփոխություն:  

	
	16. նախագծի 22-րդ հոդվածի 1-ին մասը հակասում է օրենսգրքի 119-րդ հոդվածի 1-ին մասին:
	Ընդունվել է ի գիտություն:
	Հաշվի առնելով գյուղատնտեսության ոլորտում աշխատանքի առանձնահատկությունները՝ «Գյուղատնտեսկան կոոպերատիվների մասին» օրենքի նախագծով առաջարկվում է կառավարման առավել պարզ և թափանցիկ տարբերակ և կնպաստի կոոպերատիվի առավել արդյունավետ գործունեությանը:  ՀՀ քաղաքացիական օրենսգրքում նախատեսվում է կատարել համապատասխան փոփոխություն, որի համաձայն, գյուղատնտեսական կոոպերատիվների հետ կապված հարաբերությունները կարգավորվելու են առանձին օրենքով: 

	
	17. նախագծի 25-րդ հոդվածի 3-րդ մասի ձևակերպումից պարզ չէ հարկերից ազատման և ազատման ենթակա գումարների հաշվարկման մեխանիզմները՝ հարկային օրենսդրության տեսանկյունից:
	Ընդունվել է:
	Նախագծում կատարվել է համապատասխան փոփոխություն:  

	
	18. 30-րդ հոդվածի 3-րդ մասը հակասում է օրենսգրքի 3-րդ հոդվածով ամրագրված մասնավոր գործերին կամայական միջամտության արգելքին, քանի որ կոոպերատիվը ինքնուրույն իրավաբանական անձ է:
	Ընդունվել է:
	Նախագծում կատարվել է համապատասխան փոփոխություն:  

	
	· Նախագիծն անհրաժեշտ է վերախմբագրել, համապատասխանեցնելով ՀՀ քաղաքացիական օրենսգրքի, այլ օրենքների պահանջներին և ՀՀ քաղաքացիական օրենսդրության սկզբունքներին՝ սույն եզրակացության 1-ին կետում նշված դրույթները վերանայելով և դրանցից բխող այլ դրույթները վերախմբագրելով:
	Ընդունվել է:
	Կատարվել է համապատասխան փոփոխություններ:

	Հայաստանի Հանրապետության Քաղաքացիական օրենսգրքում փոփոխություն կատարելու մասին»  Հայաստանի Հանրապետության օրենքի նախագծի վերաբերյալ

	9. ՀՀ էկոնոմիկայի նախարարություն,

24.11.2015թ.

N 01/10.1.3/9341-15
	· «Հայաստանի Հանրապետության Քաղաքացիական օրենսգրքում փոփոխություն կատարելու մասին»  Հայաստանի Հանրապետության օրենքի նախագծի վերաբերյալ դիտողություններ և առաջարկություններ չկան:
	
	

	10. ՀՀ ֆինանսների նախարարություն, 

24.11.2015թ. 

N 01/11-1/36549-15
	· Հիմք ընդունելով «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասը` «Հայաստանի Հանրապետության Քաղաքացիական օրենսգրքում փոփոխություն կատարելու մասին»  Հայաստանի Հանրապետության օրենքի նախագծի 1-ին հոդվածում նշված իրավական ակտի անվանումն անհրաժեշտ է համապատասխանեցնել Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման 1-ին կետով հաստատված հավելվածի 177-րդ կետի պահանջներին:
	Չի ընդունվել:


	Հաշվի առնելով, որ ներկայացված նախագծի մշակման տեխնիկայի կանոնները սահմանված են ՀՀ կառավարության 05.04.2012թ. N 13 արձանագրային որոշման 1-ին կետով հաստատված հավելվածի 283-րդ կետով:


